МАКСАТ:
       Балаларда олыларга хормэт, татар теленэ мэхэббэт  тэрбиялэу.
БУРЫЧЛАР:
· ата – аналарга бердәм, тату гаиләдә генә балаларны намуслы, мәрхәмәтле, зш сөючән итеп үстерү мөмкинлеген төшендерү;

· туган шәһәребез турында балаларның белемнәрен үстерү;

· әти-әниләр белән бердәм эш алып баруны дәвам итү;

· балаларда ата-анага карата мәхәббәт, татар теленә, театр сәнгатенә җылы, уңай хисләр тәрбияләү.

ХӘЗЕРЛЕК ЭШЕ:

1. Шәһәр урамнарына экскурсияләр.

2. Татар Дәүләт Драма театры бинасына экскурсия.

3. Шәһәребезнең иҗат кешеләре белән таныштыру, шигырьләрен уку, җырларын тыңлау, әсәрләрен сәхнәләштерү.

Әлмәт муниципаль районы мәктәпкәчә
  мәгариф идарәсе
 БӘХЕТЛЕ ГАИЛӘ 
              (әти-әниләр катнашында гаилә бәйрәме конспекты)

                         Төзеде
                                                  48нче балалар бакчасы

                                                 татар теле тәрбиячесе

                                            Музафарова Г.А.,

Тәрбияче: Хәерле кич, хөрмәтле әти-әниләр, кадерле кунаклар! Бүген бездә бәйрәм көн. Ноябрь ае бәйрәмнәргә бай: шәһәребезнең туган көне, бакчабызның юбилее, әниләр бәйрәме һәм дә инде Гаилә бәйрәме. Бүген бәйрәмебездә татар гимназиясеннән килгән укучылар һәм укытучылар катнашалар. Башлангыч сыйныфларда завуч Минзәрә Шахради кызы һәм Минзилә Әнәс кызы. Белгәнебезчә гаилә һәр кешегә кирәкле -  җылы учак.
Гаилә ул – гомер чишмәсе.
Гаилә ул – тормышның нигезе.

Әти-әни аның тоткасы булса, балалар – гаиләнең көзгесе. Әгәр тотка купмасын, көзге ватылмасын дисәң, бер-береңне аңлап, хөрмәт итеп яшәргә кирәк.

Ш.Галиев сүзләренә шигырь     “Җирдә миңа ни кирәк” 

                                      Җирдә миңа ни кирәк?

                                      Әти дә әни дә кирәк.

                                      Җирдә миңа ни кирәк?:

                                      Без яшәгән өй кирәк

                                      Җирдә миңа ни кирәк?

                                      Әллүкиле көй кирәк.

                                      Җирдә миңа ни кирәк?

                                     Тукай, туган тел кирәк.

Тәрбияче. Тату бердәм гаиләдә генә намуслы, итагатьле, тәртипле , эш сөючән балалар үсә. Шундый матур гаиләләр бездә кунакта.

(Балалар үзләренең гаиләләре турында сөйлиләр).
1нче бала: Минем исемем Диляра...

2нче бала: Минем исемем Розалина...

3нче бала: Минам исемем Дина...

4нче бала: Минем исемем Раииль...

5нче бала: Минем исемем Данир...

Тәрбияче. Балалар ,рәхмәт сезгә. Кичәбезне дәвам итәбез. Барыбыз да белгәнебезчә гаиләдә иң күңелле вакыт – кичке вакыт –гаиләнең өйдә бергә җыелган вакыты. Әти-әниләр беренче соравыбыз сезгә, ә сезнең гаиләдә кичләр ничек уза? Кемнәр нинди эшләр башкара? Кичке ял вакытын ничек оештырасыз?
(Әти-әниләр сөйли)
Икенче сорау: Сезгә Әлмәт шәһәрендә яшәү ошыймы? Әлмәтнең матур урыннарына гаиләгез белән (ял итеп) барасызмы?  (Җаваплар)
Өченче сорау: Күренекле мәгърифәтчебез Риза Фәхреддин “Тәрбиялелеккә өйрәтмәү, тәрбиясезлеккә өйрәтү буладыр” дигән. Җәмәгать урыннарында, ялга барган җирләрдә балаларыгызга нинди тәрбия бирәсез? (Җаваплар) 
Дүртенче сорау: Нинди бишек җырлары беләсез? Нинди әкиятләр сөйлисез? Өегездә татар китаплары бармы? (Җаваплар)
Балалар белән “Бишек җыры” башкарыла (кулларында курчаклар).

                          Йокла курчак

                         Нәни курчак

                         Йокласаң ял итәрсең

                         Әлли-бәлли итәрсең

                         Таза булып матур булып

                         Курчагым зур үсәрсең.

                         Әлли-бәлли бәү-бәү

                         Нәни курчак тыныч ят,

                         Мин дә йоклыйм, ял итәм,

                         Әлли-бәлли бәү итәм.

                         Йоклап туйгач таза булып

                         Матур булып зур үсәм .
Тәрбияче.  Җир йөзендә иң гүзәл, иң олы сүз, иң матур сүз - әни! Әни дип безнең телебез ачылган. Сиңа 5 яшьме, әллә иллеме – һәрвакыт әни, аның назлы карашы, кайгыртуы кирәк.

Роберт Миңнуллин “Әниемә ял кирәк” шигырен тыңлыйк.                         
          Бала:      Әй, кызлар!

                          Әй, малайлар!

                          Тик торыгыз, тыныгыз!

                          Аз гына да чыкмасын

                          Сезнең тавыш тыныгыз.

                          Кошкай, син дә җырлама,

                          Пескәй син дә мырлама,

                          Бозау син дә мулама,

                          Акбай син дә улама!

                          Шаулама син дә тирәк!

                          Әниемә ял кирәк!  
(Җыр “Кояш гомере”- балалар башкара һәм уен “Тавышыннан таны”)
Тәрбияче. “Ягымлы”, “тылсымлы”, “назлы” сүзләр безнең тормышыбызны ничек бизиләр? Балалар , сез нинди ягымлы сүзләр беләсез? (матурым, акыллым, үскәнем, бәхетлем, кояшым, күгәрченем, алтыным...)

(Уен “Парлашу” –парсыз калучы ягымлы сүзләр әйтә)

 Сорау: Матур, тату яшәүнең серләре нидә?

Тәрбияче. Гаиләдә иң зур баш кеше -  әтидер. Чөнки ул гаиләнең барлык башка кешеләре турында кайгырта. Өйдәге иң авыр эшләрне дә әти эшли. Ул өйнең терәге, таянычы, әтиегез узенең акыллылыгы, дөньдагы бар нәрсәне дә белүе белән сөендерә.

Р.Миңнуллин шигырен тыңлыйбыз.
     Бала:          Ул җирдә иң шәп кеше!

                         Шәп кеше, гаҗәп кеше

                         Ул иң-иң уңган кеше

                        Тырыш һәм булган кеше.

                        Ул зирәк тә, шаян да,

                        Акыллы да, әйбәт тә.

                        Иң-иң әйбәт ул кеше

                        Минем әти, әлбәттә.
Тәрбияче.Әби-бабай – гаиләнең иң хөрмәтле кешеләре. Алар һәрвакыт безнең турыда уйлап, борчылып, үзләренең киңәшләре, эшләре белән безгә ярдәм итеп, безне сөендереп яшиләр.
Р.Миңнуллинның :“Бабайлар нинди була?”шигырен тыңлыйбыз.
 Тәрбияче:    - Бабайлар нинди була?

 Балалар:      -Алар сакаллы була

 Тәрбияче:    -Бабайлар нинди була?
  Балалар:    -Алар мыеклы була

 Тәрбияче:   -Бабайлар нинди була?

  Балалар:    -Алар күзлекле була

  Тәрбияче: -Бабайлар нинди була?

  Балалар:    -Алар таяклы була.

Рената, Диләрә:

-Юк шул, юк алай булмый

Юк, андый бабай булмый.

Менә минем бабамның

Сакалы да юк аның,

Таягы да юк аның.
-Соң шулай булгач инде,
Бабайлар нинди була?

-Алар сакалсыз була,

-Алар мыексыз була,

-Алар күзлексез була,

-Алар таяксыз була

Әминә Бикчәнтәеваның  “Дәү әнием” шигырен тыңлыйбыз.
Бала:Әниемнең әнисе

Әбием була минем,

Әби генә түгел әле,

Ул минем дәү әнием.

Ак ефәктәй чәчләрен

Ул тарап куя үреп

Чисталыкка өйрәнәм

Мин дә аңардан күреп.

Тәмле ашлар пешерә,

Матур гөлләр үстерә

Өебезнең нуры ул

Барыбыздан олы ул.

(Р.Миңнуллин “Туган илнең улы мин” җыры башкарыла)
Тәрбияче. Сорауларыбызны, уеннарыбызны дәвам итәбез. Балалар әти-әниләргә табышмаклар әзерләделәр. Табышмаклар шәһәребезнең матур урыннары турында. Рәхим итеп, балаларыгызны тыңлагыз.
1 бала. Ул безнең бакчабыздан ерак түгел, урамда тора, китапка охшаган. Ул таштан ясалган, ак, кара төсләре бар. Аның янына балалар, олылар, шагыйрьләр киләләр, чәчәкләр куялар. Без дә кыш көне барып киләбез, чәчәкләр куябыз. Ул нәрсә?  (Муса Җәлилгә һәйкәл)
2 бала.  Ул бездән еракта, яңа базар янында урнашкан. Бик матур бина. Андый бизәкле биналар шәһәрдә башка юк. Анда балалар күп, алар укыйлар, язалар, төрле телләр өйрәнәләр, бииләр, җырлыйлар. Ул нинди бина? 

(Татар гимназиясы).
3 бала. Ул безнең бакча урамында урнашкан. Анда урындыклар күп. Кешеләр анда ял итәгә баралар, русчага да тәрҗемә итәләр, җырлыйлар, бииләр, артистлар уйныйлар. Ул нинди бина?     (Драмтеатр)

Тәрбияче. Рәхмәт әти-әниләр җавапларыгызга. Ә хәзер, балаларыбызга әзерләнгән сорауларга күчәбез.  (Әти-әниләр чиратлап сорауларны укыйлар)
1. Ул елга бер тапкыр гына килә, аны һәркем көтеп ала, кунаклар килә, бүләкләр алып киләләр. Бу нинди бәйрәм?     (Туган көн)
2. Үзе кечкенә генә, вакыт-вакыт елап та ала. Шуңа карамастан аны һәркем ярата. Кем ул7  (Бәби)
3. Тәмле ашлар пешерә, матур гөлләр үстерә, җылы оекбашлар бәйли. Кем ул?  (Әби)
4. Җирдә яшәүче барлык кешеләр өчен дә иң ягымлы, иң матур, иң кадерле кеше – ул кем?   (Әни) 

Тәрбияче. Булдырдыгыз балалар, әйтегез әле, үскәч кем буласыгыз килә?
· укытучы

· табиб

· артист һ.б.

Тәрбияче. Әйе, без кем булуыбызга карамастан кино, театр яратабыз, артистларны яратабыз. Бүген безнең шундый мөмкинлегебез бар, театр күрү мөмкинлеге, тик бик тиз генә барып җитәргә кирәк. Әкиятләрдә алтын балык кешеләрнең теләкләрен үти, әллә аңа эндәшикме?

Балалар: Алтын балык, син кайда?

Алтын балык: Мин монда, сез мине чакырдыгызмы?

Тәрбияче: Әйе, алтын балык, безне тиз генә театра алып бара алмассыңмы?

Алтын балык: Бик рәхәтләнеп, тик минем шартым бар, сез минем үтенечемне үтәгез.

Тәрбияче: Алтын балык, нинди үтенеч ул?

Алтын балык: Мин халык-аваз иҗатын бик яратам: табышмаклар, мәкальләр, әкиятләр, сезнең дә аларны белеүгезне телим, менә мин мәкальләрнең башын әйтәм, ә сез, балалар, әти-әниләр ахырын әйтергә тырышыгыз, бер дә үкенмәссез, чөнки әйтем – сүзнең бизәге, мәкаль – сүзнең җиләге.
Ата-ананы тыңлаган адәм булган,

Тыңламаган әрәм булган

Ата-анасына игелек күрсәтмәгән

Олыгайгач үзе дә игелек күрмәс.

Иркә бала – ир булмас

Иркә бала – рәхәт күрмәс.

Ата беләк – ана йөрәк

Әткәй шикәр - әнкәй бал
Алтын балык: Булдырдыгыз, ә хәзер театрга рәхим итегез.

Нур Әхмәдиевнең “Хәерле иртә” шигырен сәхнәләштерү.

(Өй күренеше. Әти, әни, әби чәй эчеп утыралар. Малай йокыдан торып, киерелә-киерелә чыга).

Малай: -Их, бигрәк рәхәт йокладым. Хәерле иртә әнием, хәерле иртә әтием! Хәерле иртә әбием!

Әти: Хәерле иртә улым.

Әни: Хәерле иртә улым, йокың туйдымы? Әйдә чәй эчәбез балам.

Әби: Хәерле иртә, улым, рәхмәт сиңа, син минем бигрәк үскән бәбием.

Малай өй алдыны чыга, аның янына чебиләр килә: чи-чи-чи

Малай: Хәерле иртә, чебиләр.

Чебиләр: Хәерле иртә, Булат.

Малай: Хәерле иртә,пескәем.

Песи:  Мяу, хәерле иртә.

Кәҗә: Мә-мә

Малай: Хәерле иртә, кәҗәкәем.

Кәҗә: Мә-мә-мә, хәерле иртә Булат.

Акбай: Һау-һау.
Малай: Хәерле иртә, Акбай.
Акбай: Хәерле иртә, Булат.
Барысы бергә: Бигрәк әйбәт малай, барыбызга да хәерле иртә тели.

Тылсымлы сүздер ул

Шушы хәерле иртә

Озын көннең буена

Безне хәерле йөртә.

Тәрбияче: Әйе, балалар, тылсымлы сүзләрне күбрәк әйткән саен көннәребез хәерлерәк булыр, тыныч үтәр, матур үтәр.
Алтын балык керә: Шигырь ошадымы? Ә хәзер сезгә сюрприз. “Оч кыз” татар халык экиятенэ театр курерсез, рэхим итегез.( Мэктэпкэ эзерлек торкеме балалары башкаруында).
Тәрбияче: Без кешеләр җиргә иҗат итәр өчен, яратыр өчен, гаилә корып тәрбияле балалар үстерер өчен туганбыз. Көнкүрешебездә нинди генә кыенлыклар булса да бу турыда онытмыйк. 

Барыгызга да зур рәхмәт. Гайләләрегез һәрвакытта да тату, күркәм, тигез булсын, бәхетле булыгыз.

